
一眾藝人現身即引來不少途人圍觀，
黎諾懿在劇中的「賤Han」 角色可

能太深入民心，一致被同劇演員和現場粉
絲選為「賤男」，身上的重要部位更被貼
滿交叉符號，十分搞笑。各演員又向現場
市民大派老婆餅，但就熱到汗流浹背。

詩詠和王浩信在台南拍攝戲份已開始播
出，詩詠謂：「台灣女仔會殺到埋身，見
到自己撒嬌覺得很得意，我發覺男仔唔一
定喜愛女仔撒嬌，在劇中我會同台灣女生
再作比併，台灣女仔的優點是溫柔，香港
女仔未必及得上他們的嬌嗲，但那種關心
是用行動去證明，可以一齊挨麵包和供
樓，性格上截然不同，我會撐香港女仔，
（撒嬌要講疊字是否很難？）好難，又要
高音，（洪永城對你撒嬌的演出有何評
價？）也是剛剛播出 ，暫時未有人講反
應，其實香港和台灣女仔不同，香港女仔
可能間中嗲一次，所以要珍惜香港女仔撒
嬌。」

對A cup身材感自信
有指詩詠身材是「A cup代表」，她笑

說：「『香港之光』，有時上圍太大着衫
未必好看，我好滿意屋企給予這副身材，
最重要是健康、舒服、不辛苦，（之前你
泳衣出場很有睇頭？）有墊的，哈哈。」

說到她本月3日的36歲生日，她表示沒
有大肆慶祝，人大了會愈來愈少慶祝，加
上前輩曾守明離開，故沒有慶祝，當問到
男友洪永城有何表示時，詩詠顯得渾身不
自在：「無呀，無食飯，這些要問他，我
唔想代答，（嗌交？）唔係，費事代他
答，講番劇情啦！」再問拍拖不算
久，會否為男友沒表示感不快？
詩詠欲言又止：「唔講呢啲啦！
最緊要劇集收視好，（他激嬲
你？）係咪要影相？」令人猜想兩人在
冷戰中！
高海寧以吊帶露肩露臍裝現身，是全場

最性感女星，她表示：「吓，我係最性
感？我着牛仔褲喎，因活動在中環區，主
要對象是OL， 特意以簡約打扮出現，
（劇集收更高收視時先再性感？）留給林
文龍和宣萱，文龍好似會着泳褲。」說到
她在劇中出水芙蓉的一幕，她自言不懂游
水，導演要她躲在水底再衝上來，結果
NG十次得來的效果不錯。

前華姐鄧佩儀早前因
拍網劇《降魔的番外篇-首
部曲》的吊威吔鏡頭
時，不慎弄傷後腰背的
韌帶撕裂，無奈下辭演
無 綫 重 頭 劇 《 誇 世
代》。她自言曾一度擔
心影響生育，幸經針灸
治療後已有進展，估計
很快再投入開工。
鄧佩儀昨日負傷為
《不懂撒嬌的女人》宣
傳，她透露當日受傷經
過：「有場戲要吊到一
道門的高度，拍完那刻
並無異樣，後來感覺痛楚
加強，無法忍受下便去看
急症，醫生說是後背位韌帶
撕裂。經過十多日休息，做

過3次針灸，每次20分鐘痛到如被火燒感
覺，但好快有進展，不過暫時不能有任何
大動作。劇組方面很好，先讓我休息，又
刪走之後要吊威吔的鏡頭，相信這個星期
可以開工拍文戲，但打鬥場面要延後先拍
到。」她指這次純粹意外，不會怕以後再
吊威吔。至於要辭演《誇世代》，她為此
感到可惜：「完成了5、6場戲，以我戲份
5、6場不算多，但就錯失這次機會。」
她曾一度擔心後背腰位置受傷會影響生

育：「女人條腰好緊要，以前希望35歲後
生BB，更為將來仔女改好英文名，惜至今
未有對象，仍很遙遠，（受傷期間有男仕
獻殷勤？）無呀，但就收到朋友和粉絲的
慰問。」
首次在網劇擔正便受傷，更甚是錯失拍

大製作機會，問她可覺「黑仔」？她說：
「無話係咪黑仔，意外的事很難避免，相
信塞翁失馬，焉知非福。」

香港文匯報訊近大半年將工作重心投放
在電影上的劉浩龍（師兄），完成與甄子
丹、劉德華、姜皓文合作的新戲《追龍》
後，稍後將投入另一套電影演出，日前師兄
趁有空檔，回到鄉下中山登台演出，「返到
自己鄉下做騷，真係會有份親切感，但今次
經歷更特別，因為撞正勞動節假期，往中山
嘅高速公路大塞車，我哋足足用咗6個鐘頭
先去到目的地，塞車期間我同我同事又急
尿，好在搵到廁所，如果唔係就弊家伙。」
提到即將開拍的新戲，師兄扮演一位電
影巨星的動作指導。雖然電影題材以搞笑為
主，師兄無需應付危險動作，但導演想師兄
「唔打得、都睇得」，故要求他曬黑皮膚

外，還要減肥兼練到手瓜起腱，「其實過去
嘅聖誕同新年，我肥咗好多，尤其過年去日
本旅行，足足肥咗10磅返香港，個肚腩肥
到凸晒出嚟，自己都嚇一跳。」
慶幸師兄體質屬於「易肥易瘦」，在戒

掉澱粉質的同時，每日再抽時間做運動，加
上有張家輝御用健身教練從旁指導，過去兩
個月師兄足足摵走21磅脂肪。「減肥對我
其實唔難，反而未試過練大隻、練朱古力腹
肌，就算拍完套戲，我打算繼續keep，再刻
苦啲練埋腹肌。暑假左右會有新歌出，搵到
合適場地年底有可能會開騷，我咁耐未試過
做騷除衫，如果今次練得成，我唔介意晒自
己排朱古力畀大家睇。」

香港文匯報訊側田日前亮相奇妙電視節目《同sing同
戲》，對於傳聞他和楊千嬅、黎瑞恩等覷覦劉德華因傷患
而空出的年尾紅館檔期，側田直認不諱說：「我每個月都
入紙申請㗎啦，不過到現在都未批之嘛！」
側田坦言刻下正籌備舉行巡迴演唱會，本計劃於香港打
頭炮，奈何多次申請紅館不果，他苦笑道：「如果最後都
唔批，唯有在內地開始咗先，最後先返來香港。」他並央
求道：「紅館畀一場我都好呀！」
入行12年的側田近年較少出碟，他承認確實懶了好多

年，並謂：「今年開始積極返，1月到現在已經錄咗5首
歌！而且都會高調返做宣傳，唔好等大家以為我還在內地
發展，其實我回歸咗香港4年啦！」

香港文匯報訊 「仁美清叙」主席程瑤
（Donna）日前率領一班前亞姐黃景珍、陳
綺明、黎嘉韻、張加慧及王瑋等到訪天水圍
社區中心，與一眾基層家庭預祝母親節。當
日，Donna攜同兩位囝囝現身撐場，15歲
的大仔朱震軒（Ernie）更「處男下海」即
席表演扯鈴，有板有眼。其後「仁美」齊齊
大合唱《世上只有》及派發鮮花給現場媽
媽，場面溫馨。
活動結束後，「仁美」會員移師到露天
茶座舉行小派對，大會安排蛋糕為「456
月」的壽星慶祝，其間Donna老公Billy驚
喜現身，冧得老婆非常開心。

對於大仔Ernie首次在公開場合表演，
Donna笑言囝囝自小性格害羞，今次「半逼
半氹」他嘗試表演壯膽：「佢有少少怕醜，
想佢試下喺人前表演壯下膽。5年前我哋去
四川去探訪地震災民，當地有人送咗個扯鈴
畀佢，佢自己上網自學，學得幾好，我就叫
不如嚟教下啲小朋友玩啦。」
Ernie遺傳了Donna的「長腿」基因，年

紀輕輕已有6呎高，問Donna可會訓練大仔
進軍娛樂圈？她說：「我冇限制佢做啲咩，
父母只想小朋友開心快樂成長，睇佢自己鍾
意做幕前定幕後都無所謂。但係佢雖然高
大，但仲係好小朋友，現在都未有主見。」

香港文匯報訊（記者植植）韓國男團
Super Junior（SJ）人氣成員金希澈昨早
首度單拖來港，獲過百粉絲接機。金希

澈下午現身於會展舉行的國際食品餐飲
展，宣傳他代言的食品橫城韓牛，吸引
大批粉絲圍觀。
金希澈現身時亦好識做，不停揮手、

派心，又以廣東話「大家好」向粉絲打
招呼。在宣傳活動上，金希澈除了為大
家介紹韓牛的特色外，更應大會要求，
穿上圍裙即場下廚煎牛扒給粉絲食，他
更親自餵粉絲食牛，冧爆粉絲！金希澈
說：「我平常自己一個人在家都會下
廚，之前我都有煎過牛扒給SJ的成員
食，他們都很喜歡的。而橫城韓牛又是
我出生地之物，十分罕有，百食不
厭。」
可惜金希澈需即日離港返韓繼續拍綜

藝節目，未能跟好友邱淑貞見面，金希
澈表示見不到對方都覺得好可惜：「其
實因為其他行程問題，有諗過嚟唔到香
港，不過太耐冇見港迷，所以特地抽空
見吓粉絲，一陣就要趕飛機返去。（有
冇見過邱淑貞大女沈月？）兩年前曾經
同邱淑貞及其囡囡食飯、去迪士尼樂園
玩，但唔清楚係大女定細女。之前去拍
攝節目途中遇上交通意外，有收到邱淑
貞囡囡的慰問message，我就影返張自拍
畀佢表示冇事。」今次未能留香港享受
美食，不過金希澈承諾會不時飛來港和
見見粉絲。

香港文匯報訊（記者 李思穎）唐詩詠、宣萱、高海寧、鄧佩儀、黎

諾懿、王浩信、 張達倫等昨日到中環鬧市烈日當空下宣傳《不懂撒嬌

的女人》。 剛於本月初度過生日的詩詠坦言男友洪永城毫無表示，提

到對方時更面有難色，多番避談，引來兩人感情亮紅燈疑雲！

36歲生日男友竟毫無表示

唐詩詠講洪永城

面有難色
鄧佩儀吊威吔傷腰 憂日後影響生育

TVB 現 送 出
1 set 5 張《不懂
撒嬌的女人》Post-
card共10套予《文匯
報》讀者。有興趣的
朋友請剪下文匯報印
花，連同貼上$3郵票
兼註明「娛樂版《不
懂 撒 嬌 的 女 人 》
Postcard」的回郵信

封，寄往香港仔田灣海旁道7號興偉中心3
樓─《文匯報》，數量有限，先到先得，
送完即止。

香港文匯報訊香港東莞社團
總會日前於會展舉行第二屆會董
會就職典禮暨第十屆世界東安懇
親大會，社團總會主席朱李月華
博士感謝羅嘉良及張智霖擔任表
演嘉賓。

劉浩龍想年底開騷脫衣晒肌

程瑤要6呎高大仔表演壯膽

羅嘉良張智霖
撐香港東莞社團總會

金希澈餵粉絲食韓牛

側田每月入紙申請紅館檔期

■側田(右)正籌備舉行巡
唱。■■羅嘉良羅嘉良■■朱李月華朱李月華■■張智霖張智霖

■■程瑤的老公及兩程瑤的老公及兩
位囝囝都有撐場位囝囝都有撐場。。

■■鄧佩儀的鄧佩儀的
後腰背韌帶後腰背韌帶
撕裂撕裂。。

■■「「賤賤HanHan」」的重要部位被貼滿交叉符號的重要部位被貼滿交叉符號。。

■■金希澈識做冧粉絲金希澈識做冧粉絲。。

■■高海寧是全場高海寧是全場
最性感女星最性感女星。。

■洪永城疑似
惹怒詩詠。

資料圖片

■■劉浩龍回到鄉下中山登台演出劉浩龍回到鄉下中山登台演出。。

■唐詩詠昨
日多番避談
洪永城。


